
«Հայաստանի Հանրապետության 2020 թվականի պետական բյուջեում և  Հայաստանի Հանրապետության կառավարու​թյան 2019 թվականի դեկտեմբերի 26-ի N 1919-Ն որոշման մեջ և գնման պայմանագրում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների վերաբերյալ

	ՀՀ ֆինանսների նախարարություն

(06.03.2020թ.-ի         

№ 01/8-4/3399-2020)
	Նախագծով առաջարկվում է ՀՀ 2020 թվականի պետական բյուջեի եկամուտ​ներն (այլ եկամուտներ) ու ծախսերն ավելացնելու եղանակով Գյումրի քաղաքում ՀՀ ՊԵԿ հյուսի​սային մաքսատուն-վարչության ավտո​տ​րանս​պորտային միջոցների մաքսային ձևակերպում​ների միասնական սպասարկման կենտրոնի (այսու​հետ՝ Կենտրոն) կառուցման աշխատանք​ներին հատ​կացնել 1,497,565.5 հազար դրամ: Հարկ է նկատի ունենալ, որ «Հայաստանի Հանրապետության 2020 թվականի պետական բյուջեի մասին» ՀՀ օրենքի N 6 հավելվածում զետեղված են թվով 14 ծրագրերի թվով 18 միջոցառումներ, որոնք դիտարկվում են որպես առաջնահերթություն և ՀՀ 2020թ-ի պետական բյու​ջեում լրացուցիչ ֆինանսական միջոցների առկա​յության պայմաննե​րում դրանց ֆինանսավո​րումը նախատեսվում է իրականացնել առաջնահերթ կար​գով՝ հիմք ընդունելով համապատասխան նախագ​ծանախահաշվային փաստաթղթերի հիման վրա այդ աշխատանքների արժեքների ճշգրտումները։
	Չի ընդունվել
	Սույն նախագծով նախատեսվում է ավարտին հասցնել ՀՀ ՊԵԿ հյուսի​սային մաքսատուն-վարչության ավ​տո​տրան​ս​պորտային միջոցների մաք​​​սային ձևակերպում​ների միաս​նական սպասարկման կենտրոնի  կա​ռուցման 2019 թվականին սկսած առաջին և երկրորդ փուլի աշխա​տանք​ները, ուստի այն ևս պետք է դիտարկել  որպես առաջ​նահերթ միջոցառում:

	Նախագծով առաջարկվում է Կենտրոնի վարչական և տնտեսական շենքերի շինմոնտա​ժային աշխատանք​ների առաջին փուլի ավարտման և 2-րդ փուլի 2-րդ մասի համար (ներառ​յալ տեխնիկական և հեղի​նակային հսկողության ծառայություններ) նախա​տեսել 1,440,384.5 հազար դրամ: Սակայն Նախագծին կից բացակայում են շինարարական աշխատանքների փոր​ձագիտական դրական եզրակացություն ունեցող նախագծանախա​հաշվային փաստաթղթերը: Այդ կապակ​ցությամբ Նախագծի տեղեկանք-հիմնա​վոր​ման մեջ նշվում է, որ Ծրագրի աշխատանք​ների հաստատված և փորձաքննություն անցած ամփոփ նախագծա​նախա​հաշվային փաս​տաթղթերը սահման​ված կարգով կներկայացվեն ՀՀ կառավարություն: Հարկ ենք համարում նշել, որ ՀՀ կառավարության համապատասխան  որոշումներով հատկացված միջոցների հաշվին իրականացված նախորդ բոլոր փուլերի աշխատանքների մասով նույնպես առկա չեն եղել փորձագիտական դրական եզրակացու​թյուն ունեցող նախագծանախա​հաշվային փաս​տաթղթերը: 

Միաժամանակ, Նախագծի գնումների պլանում վերը նշված վերակառուցման աշխա​տանքները ներկայացված են 3 տողով, իսկ տեխնիկական և հսկողության ծառայությունները՝  4-ական տողով, ինչը հստակեցման կարիք ունի:
	Ընդունվել է մասնակի
	Սահմանված կարգով շինարարական աշխատանքների փորձագիտական դրական եզրակացություն ունեցող նախագծանախա​հաշվային փաս​տաթ​ղթերը ներկայացվել են ՀՀ ֆինանսների նախարարություն
Կառուցման  աշխա​տանքները ներ​կա​յացված են 3 տողով, իսկ տեխ​նիկական և հսկողության ծառայու​թյունները՝  4-ական տողով, քանի որ Կենտրոնի կառուցման աշխատանք​ների 1-ին փուլի 2-րդ մասի համար տեխնիկական և հեղինակային հսկո​ղության ծառայությունների գործող պայմանագրերով առկա է մնացոր​դային գումար համապատասխա​նաբար 3.7 մլն դրամի և 2.6 մլն դրամի չափով (շի​նարարական աշ​խա​տանքների մա​սով կապալառուին տրամադրվել է կանխավճար):

	Ներկայացված չէ նաև Նախագծով նախատեսված Գյումրու ԱՍԳ-ի 15 հա տարած​քի երկրաբանական հետազոտության ծառայության համար պահանջվող 16,000.0 հազար դրամի հաշվարկ-հիմնավորումը:


	Ընդունվել է 
	Նախագծով նախատեսված Գյումրու ԱՏԳ-ի 15 հա տարած​քի երկրաբա​նական հետազոտության ծառայու​թյան համար պահանջվող 16.0 մլն դրամի հաշվարկ-հիմնա​վորումը ներ​կա​յացվել է ՀՀ ֆինանսների նախա​րարություն

	Նախագծով առաջարկվում է Կենտրոնի գործու​նեության պատշաճ սպասարկման նպատակով հարակից՝ Թբիլիսյան խճուղի 2/16 հասցեում գտնվող ֆիզիկական անձի սեփականություն հանդիսացող բնակելի շենքի և հողամասի ձեռքբերման համար նախա​տեսել 13,231.0 հազար դրամ: Սակայն ներկայացված չեն ձեռք բերվող անշարժ գույքերի գնահատման հաշվետվու​թյունները: Հարկ է նկատի ունենալ, որ ՀՀ կառավարու​թյան 12.12.2019թ-ի N 1965-Ն որոշ​մամբ վերը նշված անշարժ գույքերի ձեռքբերման համար նախատեսվել էր 11,918.0 հազ. դրամ՝ սահմանված կարգով կատարված գնահատման առկայության հիմնավորմամբ, որը սակայն փաստացի չի ֆինանսավորվել: Ուստի Նախագծով նույն գույքի ձեռքբերման համար 1,313.0 հազար դրամ ավել նախատեսելը լրացուցիչ հիմնավորման անհրաժեշ​տություն ունի:
	Ընդունվել է
	Կատարվել են համապատասխան փոփոխություններ:
Անշարժ գույքերի գնահատման հաշ​վետվու​թյունը ներկայացվել է ՀՀ ֆինանսների նախարարություն

	Նախագծով առաջարկվում է Ծրագրի նախագծման աշխատանքների չվճարված մնացորդային գումարը վճարելու նպատակով հատկացնել 27,950.0 հազար դրամ: Նշվածի մասով դիրքորոշում հնարավոր է ներկայացնել տվյալ գնման առարկայի ձեռքբերման նպատակով կնքված պայմանագրի վերաբերյալ տեղեկատվություն ներկայացվելու դեպքում:
	Ընդունվել է
	Վճարումը կիրականացվի հաստատ​ված հանձնման-ընդունման արձա​նա​գրու​թյան հիման վրա

	  Նախագծի փաթեթը չի պարունակում հիմնավորումներ՝

· այլ եկամուտների ձևավոր​ման աղբյուրների վերաբերյալ, 

· վերոնշյալ աշխատանքների  և ծառայու​թյունների գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշ​տության վերաբերյալ, նկատի ունենալով, որ դրանք չսահմանելու պարագայում ընթացա​կարգերը կկազ​մակերպվեն էլեկտրոնային գնումների համակարգի միջոցով, ինչի արդյունքում դրանց մասնակցելու հնարավորություն կունենա ցանկացած մասնակից, 

· ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 71-րդ կետի 1-ին ենթակետի զ պարբերության  առաջին մասի նկատմամբ սահ​մանվող բացառության կիրառման վերաբերյալ, մաս​նավորա​պես՝ թե պատվիրատուն ինչպես է ապա​հովելու որակավորման ապահովման պայմանները չկիրառելու դեպքում առաջացող հնարավոր ռիսկերի նվազեցումը:
	Ընդունվել է 
	Նախագծում ավելացվել է նոր՝ 9-րդ հավելված այլ եկամուտների մասով
Կենտրոնի կառուցման աշխա​տանք​ների հրատապությունից ելնե​լով՝ ՀՀ կառավարության որոշում​ներով 1-ին փուլի 1-ին, 2-րդ,  3-րդ մասերի և  2-րդ փուլի 1-ին մասի աշխատանքները ձեռք են բերվել մեկ անձից և քանի որ շինարարական աշխատանքներն իրականացվել են նույն կազմակերպության կողմից, իսկ նոր ֆինանսավորվող աշխա​տանքները հանդիսանում են կա​տարված աշխատանքների շարու​նակությունը  համարվող մասը, հետևաբար Կենտրոնի կառուցման աշխատանքների ձեռքբերումը ևս իրականացվելու է նմանակերպ: Ընդ որում՝ 2020 թվականի հունվարից շինարարական աշխատանքները չեն դադարեցվել՝ մինչև արտակարգ դրու​թյուն հայտարարելը, ուստի գտնում ենք նպատակահարմար հե​տա​գա աշխատանքների համար (պահպանելով տեխնոլոգիական հա​ջոր​դականությունը) պայմանագիր կնքել նույն կազմակերպության հետ, որն էլ ավարտին կհասցնի օբյեկտի կառուցման ամբողջ աշխատանք​ները: Նշենք, նաև որ մեկ այլ կազմակերպության ներգրավումը կառա​ջացնի մի շարք խնդիրներ, ինչպիսին են՝ ժամանակի կորուստն ու ժամկետների երկարաձգումը (նոր գնման գործընթաց իրականացնելու պարագայում օբյեկտի կառուցման և շահագործման ժամկետները բավա​կանին երկարում են), շինարա​րության ընթացքում մի շարք բարդությունների առաջացումը, որոնց լուծման համար կարող է տրվել ոչ ճիշտ (ռացիոնալ, արդյու​նավետ) մոտեցում, քանի որ նոր կապալառուն շարունակելու է  մյուսի գործը և վերջապես այն ռիսկը, որ գնման գործընթացում հաղթած մասնակիցը կարող է չկատարել  իր պարտականությունները  հսկայական է և անգամ այն հանգամանքը, որ ինքը բավականին մեծ պատաս​խանատվություն է կրելու (որակա​վորման և պայմանագրի ապահով​ման չափով) չի չեզոքացնում վնաս​ները, քանի որ տվյալ օբյեկտի շինարարության կատարումն ու շահագործման հանձնումը ռազմա​վարական ծրագրի մաս է կազմում: Կենտրոնը հանդիսանում է ՀՀ կարևոր տնտեսական օբյեկտ​ներից մեկը՝ իր կատարած գործա​ռույթներով և ծավալով  հանդերձ: Այն լիարժեք շահագործելու և գործառույթներն ամբողջությամբ և արդյունավետ իրականացնելու հա​մար անհրաժեշտ է ավարտին հասցնել Կենտրոնի և արտաքին տնտեսական գործունեության կենտ​րոնի շինարարական աշխատանք​ները: Նշված կենտրոնների շինարա​րական աշխատանքների ծավալնե​րին, դրանց կատարման ընթացքում առաջացած խնդիրներին, բարդու​թյուն​ներին տիրապետում է գլխավոր կապալառուն, որը բոլոր  իրավի​ճակներում կարողացել է ճիշտ և արդյունավետ լուծումներ տալ դրանց:

Հաշվի առնելով օբյեկտի կարևորությունը՝ անհրաժեշտ է հրատապ ավարտել շինարարական աշխատանքները և օբյեկտը հանձնել շահագործման, որպեսզի չխաթարվի Կենտրոնի բնականոն գործունեու​թյունը: Նշենք, որ ՀՀ-ում տիրող արտա​կարգ դրությունը արդեն իսկ կասեցրել է  շինարարական աշխա​տանքները և դրանց իրականացման համար որևէ այլ ընթացակարգի կիրառումը բավական երկար ժամա​նակ կպահանջի, իսկ դա ենթադրում է կիսավարտ օբյեկտում մաքսային գործառույթների իրակա​նացում, ինչն էլ թույլ չի տալիս արդյունավետ և լիարժեք կազմակերպել աշխատան​քային գործընթացը:

Որակավորման ապահովման պայ​ման​ների կիրառման հետ կապված՝ շինարարական աշխատանքներն իրականացնող կազմակերպությունը ունի նմանատիպ բավականին մեծ փորձ, որի մասին հավաստում են նրա կողմից կնքված և պատշաճ կատարած պայմանագրերը: Միևնույն ժամանակ Կենտրոնի շինարարական  աշխատանքները, որոնք նա կատարել է որակական առումով պատվիրատուն գնահատում է դրական և գտնում է, որ ռիսկեր չեն առաջանա:

	Նկատի ունենալով, որ Նախագիծը ՀՀ կառավարու​թյան կողմից հավանության արժանանալու և ուժի մեջ մտնելու, ինչպես նաև պայմանագրերի կնքման համար կպա​հանջվի շուրջ 20 օր, ուստի առաջարկում ենք քննարկել Նախագծով սահմանված՝ հրատա​պության հիմքով մեկ անձից գնման ձևով աշխատանքների և ծառայությունների ձեռքբերումը Գնումների մասին ՀՀ օրենքի 15-րդ հոդվածի 6-րդ մասի համաձայն մրցակցային ընթացակարգերի կիրառմամբ ձեռք բերելու հնարավորության հարցը, հաշվի առնելով, որ տվյալ դեպքում գնման ընթացակարգերը հնարավոր է կազմակերպել հրատապ բաց մրցույթի ձևով, ինչի համար կպահանջի շուրջ 30 օր:
	Չի ընդունվել
	Գնումների մասին ՀՀ օրենքի 15-րդ հոդվածի 6-րդ մասով սահմանված պահանջներով հրատապ բաց մրցույթի ձևով մրցակցային ընթա​ցակարգերի կիրառմամբ դեպքում պայմանագրի կնքման համար կպա​հանջվի շուրջ  42 օր (հրավերի, հայ​տարարության հրապարակում և հայտերի բացում-15 օր, գնահատման փուլ-3 օր, անգոր​ծության փուլ-10 օր, պայմանագրի կնքման փուլ-10 աշխատանքային օր=14 օր): Հետևաբար գնման առարկան մրցակ​ցային ընթացակարգերի կիրառ​​մամբ ձեռքբերումը նպատա​կահարմար չէ

	Նախագծին կից N 8 հավելվածով ներկայացված գնումների պլանում՝

- ՄԱՍ II. Ծառայություններ բաժնում (բացառությամբ 70121190-1 և 70121140-1 ԳՄԱ կոդերով տողերի) լրացված չէ Գնման ձևը սյունակը,

- առաջարկում ենք 70121190-1 բնակելի անշարժ գույքի գնման ծառայություններ և 70121140-1 հողերի գնման ծառայություններ ԳՄԱ կոդերով գնման առարկաների Գնման ձևը սյունակում լրացված ՀՄԱ բառի փոխարեն նշել ՄԱ բառը, եթե բացակայում են այլընտրանքները: Հակառակ դեպքում առաջարկում ենք այդ գնման առարկաների մասով ևս կիրառել սույն գրության 7-րդ կետով ներկայացված մոտեցումը:


	Ընդունվել է
	Կատարվել են համապատասխան փոփոխություններ:

	Նախագծի 4-րդ կետի 3-րդ ենթակետով նախատեսվող փոփոխության հետ կապված առաջարկում ենք պայմանագրով նախատեսված հիմքերի առկայության դեպքում ձեռնարկել միջոցներ պայմանագրի կատարող կողմի նկատմամբ պայմանագրով նախատեսված պատասխանատվու-թյան միջոցներ կիրառելու ուղղությամբ:
	Չի ընդունվել
	Պայմանագրի մնացորդային մասի համար ֆինանսական միջոցներ 2020թ համար նախատեսված չեն հետևաբար պայմանագրի ժամկետի ավարտից (30.03.2020թ.) հետո կատարող կողմի նկատմամբ չեն կարող կիրառվել պայմանագրով նախատեսված պատասխանատվության միջոցներ և չեն կարող պայմանագրում փոփոխություններ իրականացվել ֆինանսական միջոցների մասով: 

	Նախագիծը լրացնել նոր՝ ՀՀ կառավարության 26.12.2019թ-ի N 1919-Ն որոշման N 6 հավելվածի փոփոխություններն արտացոլող հավելվածով,

· Նախագծի հավելվածներում «31004» դասիչը փոխարինել «31006» դասիչով և «ՀՀ ՊԵԿ-ի» հապավումները բացել, 

· ճշգրտել Նախագծի N 7 հավելվածի աղյուսակի վերնագիրը: 
	Ընդունվել է:
	Կատարվել են համապատասխան փոփոխություններ: N 6 հավելվածը չի ավելացվել, քանի որ «այլ եկամուտ​ներ» բառերը փոխարինվել են «հարկային եկամուտներ և պետա​կան տուրքեր»  բառերով:

	11.
	ՀՀ արդարադատության նախարարություն
 (02.04.2020թ.-ի         

№ 01//7319-2020)
	Նախագծի 3-րդ կետում առաջարկվում է գնման առարկաների ձեռքբերումն իրականացնել  «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավա​րության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության հիման վրա մեկ անձից գնման ձևով՝ գնման գործընթացի վրա չկիրառելով Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «զ» պարբերության առաջին մասի պահանջները:

Այս առումով անհրաժեշտ է նկատի ունենալ, որ «Գնումների մասին» օրենքի 23-րդ հոդվածի 1-ին մասի 2-րդ կետի համաձայն՝ գնումը կարող է կատարվել մեկ անձից, եթե արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: Իսկ Հայաստանի Հանրապետության կառավա​րության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության համաձայն՝ գնումները կարող են կատարվել օրենքի 23-րդ հոդվածի 1-ին մասի 2-րդ կետի հիման վրա՝ պետության կամ համայնքների կարիքների համար գնումների դեպքում համա​պատասխանաբար Հայաստանի Հանրապետու​թյան կառավարության կամ համայնքի ավագանու, այլ պատվիրատուների դեպքում՝ ընդհանուր կառավա​րումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշմամբ անհետաձգելի համարված այլ դեպքերում:

Տվյալ դեպքում նախագծին կից ներկայացված հիմնավորումից պարզ չի դառնում նախագծի 3-րդ կետում նշված գնման առարկաների ձեռքբերումը մեկ անձից  գնման ձևով իրականացնելու, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «զ» պարբերության առաջին մասի պահանջները չկիրառելու անհրաժեշտությունն ու նպատակա​հարմարությունը:
	Ընդունվել է
	Տեղեկանք-հիմնավորման մեջ կա​տար​վել են շտկումներ և ավելի մանրամասնվել է գնման առարկա​ների մեկ անձից  ձեռքբերման անհրաժեշտության հիմնավորումը

